
	Emenda

	(9)	Sabiex jappoġġa l-isforzi tal-Istati Membri u r-reġjuni li qed jiffaċċjaw sfidi ġodda u jiżgura livell għoli ta' sigurtà għaċ-ċittadini tagħhom kif ukoll jipprevjeni r-radikalizzazzjoni, filwaqt li jiddependi fuq is-sinerġiji u komplementarjetajiet ma' politiki oħra tal-Unjoni, l-investimenti taħt il-FEŻR jenħtieġ li jikkontribwixxu għas-sigurtà f'żoni fejn ikun hemm il-ħtieġa li jiġu żgurati spazji pubbliċi sikuri u siguri u infrastruttura kritika, bħalma huma t-trasport u l-enerġija.
	(9)	Sabiex jappoġġaw l-isforzi tal-Istati Membri u r-reġjuni li qed jiffaċċjaw id-diskrepanzi reġjonali u soċjali li qegħdin jiżdiedu, filwaqt li jiddependu fuq is-sinerġiji u komplementarjetajiet ma' politiki oħra tal-Unjoni, l-investimenti taħt il-FEŻR jenħtieġ li jikkontribwixxu, qabel kollox, għall-promozzjoni tal-potenzjal produttiv u tal-iżvilupp ta' dawn ir-reġjuni, fil-qafas ta' perspettiva ta' żvilupp reġjonali integrat u, f'dan is-sens, billi jaġixxu f'għadd ta' oqsma, b'mod partikolari t-trasport u l-enerġija.

	(9a)	Servizzi pubbliċi ta' kwalità u universali huma vitali biex jiġu indirizzati d-diskrepanzi reġjonali u soċjali, biex jiġu promossi l-koeżjoni soċjali u l-iżvilupp reġjonali u biex il-kumpaniji u l-popolazzjoni jiġu mħeġġa jibqgħu fiż-żona lokali tagħhom, b'mod speċjali fir-reġjuni anqas żviluppati.

	(9b)	L-investimenti magħmula fil-qafas tal-FEŻR u l-Fond ta' Koeżjoni jenħtieġ li jgħinu biex tiġi żgurata mobbiltà nazzjonali, reġjonali u lokali li tkun sostenibbli u aċċessibbli, b'attenzjoni partikolari għar-reġjuni li jirrikjedu proċessi biex jiksbu riġenerazzjoni ekonomika u dinamiżmu ekonomiku, u f'reġjuni b'densità baxxa tal-popolazzjoni fejn nuqqasijiet serji f'dak li għandu x'jaqsam mal-mobbiltà jikkostitwixxu ostakolu għall-iżvilupp strutturali.

	(10)	Barra minn hekk, l-investimenti taħt il-FEŻR jenħtieġ li jikkontribwixxu għall-iżvilupp ta' netwerk ta' infrastruttura diġitali b'veloċità għolja, komprensiv, u l-promozzjoni tal-mobbiltà urbana multimodali sostenibbli u nadifa.
	(10)	Barra minn hekk, l-investimenti taħt il-FEŻR jenħtieġ li jikkontribwixxu għall-iżvilupp ta' netwerk komprensiv ta' infrastruttura, b'mod partikolari fil-ferroviji u netwerks diġitali b'veloċità għolja, u l-promozzjoni tal-mobbiltà urbana multimodali sostenibbli u nadifa.

	(17)	Jenħtieġ li l-FEŻR jgħin sabiex jitnaqqsu l-iskwilibriji reġjonali prinċipali fl-Unjoni u biex jitnaqqsu d-disparitajiet bejn il-livelli ta' żvilupp tar-reġjuni varji u dawk ir-reġjuni li l-aktar għadhom lura u li huma anqas favoriti, inklużi dawk li qed jaffaċċjaw sfidi minħabba l-impenji ta' dekarbonizzazzjoni. Jenħtieġ li l-appoġġ tal-FEŻR taħt il-mira tal-Investiment għat-tkabbir u l-impjiegi għalhekk jiġi kkonċentrat fuq il-prijoritajiet ewlenin tal-Unjoni f'konformità mal-objettivi tal-politika stabbiliti fir-Regolament (UE) 2018/xxx [CPR il-ġdid]. Jenħtieġ li għalhekk l-appoġġ mill-FEŻR jikkonċentra fuq l-objettivi ta' politika ta' “Ewropa intelliġenti billi jippromwovi t-trasformazzjoni ekonomika, intelliġenti u innovattiva” u “Ewropa ekoloġika, b'emissjonijiet baxxi ta' karbonju permezz tal-promozzjoni tat-tranżizzjoni tal-enerġija nadifa u ġusta, investiment ekoloġiku u blu, l-ekonomija ċirkolari, l-adattament għat-tibdil fil-klima u l-prevenzjoni u l-ġestjoni tar-riskju”. Jenħtieġ li din il-konċentrazzjoni tematika tintlaħaq fuq livell nazzjonali filwaqt li tippermetti flessibbiltà fil-livell tal-programmi individwali u bejn tliet gruppi ta' Stati Membri ffurmati skont id-dħul nazzjonali gross rispettiv. Barra minn hekk, jenħtieġ li l-metodoloġija biex tikklassifika lill-Istati Membri tiġi stabbilita bir-reqqa b'kont meħud tas-sitwazzjoni speċifika tar-reġjuni l-aktar imbiegħda.
	(17)	Jenħtieġ li l-FEŻR jgħin sabiex tkun promossa l-konverġenza vera, biex jitnaqqsu l-iskwilibriji reġjonali prinċipali fl-Unjoni u biex jitnaqqsu d-disparitajiet bejn il-livelli ta' żvilupp tar-reġjuni varji u dawk ir-reġjuni li l-aktar għadhom lura u li huma anqas favoriti, inklużi dawk li qed jaffaċċjaw sfidi minħabba l-impenji ta' dekarbonizzazzjoni, filwaqt li jitqiesu l-għażliet, il-prijoritajiet u l-ħtiġijiet leġittimi ta' kull Stat Membru, skont is-sitwazzjoni partikulari tagħhom. Jenħtieġ li l-appoġġ tal-FEŻR taħt il-mira tal-Investiment għat-tkabbir u l-impjiegi jqis ukoll il-prijoritajiet definittivi b'mod kollettiv, f'konformità mal-objettivi tal-politika stabbiliti fir-Regolament (UE) 2018/xxx [CPR il-ġdid]. Jenħtieġ li għalhekk l-appoġġ mill-FEŻR iqis b'mod partikolari l-objettivi ta' politika ta' "Ewropa aktar koeżiva u msejsa fuq is-solidarjetà li tgħin biex jitnaqqsu l-asimetriji ekonomiċi, soċjali u territorjali u t-trasformazzjoni ekonomika intelliġenti u innovattiva" u "Ewropa ekoloġika, b'emissjonijiet baxxi ta' karbonju permezz tal-promozzjoni tat-tranżizzjoni tal-enerġija nadifa u ġusta, it-tnaqqis tal-impatt tal-industrija fuq l-ambjent, investiment ekoloġiku u blu, l-ekonomija ċirkolari, il-ġlieda kontra t-tibdil fil-klima u l-adattament għalih u l-prevenzjoni u l-ġestjoni tar-riskju". Jenħtieġ li din il-konċentrazzjoni tematika tintlaħaq fuq livell nazzjonali filwaqt li tippermetti flessibbiltà fil-livell tal-programmi individwali u bejn tliet gruppi ta' Stati Membri ffurmati skont id-dħul nazzjonali gross rispettiv. Barra minn hekk, jenħtieġ li l-metodoloġija biex tikklassifika lill-Istati Membri tiġi stabbilita bir-reqqa b'kont meħud tas-sitwazzjoni speċifika tar-reġjuni l-aktar imbiegħda.

	(17a)	M'hemmx evidenza li l-"konċentrazzjoni tematika" tat kontribut pożittiv għall-objettiv tat-tnaqqis tad-disparitajiet reġjonali, kif irrapporta l-Bord tal-Iskrutinju Regolatorju. Tabilħaqq, xi analiżi jissuġġerixxu li l-għażliet tal-iżvilupp reġjonali stabbiliti fil-konċentrazzjoni tematika attwali kienu fatturi li aggravaw id-disparitajiet reġjonali, bħal pereżempju dawk bejn iż-żoni metropolitani ewlenin u l-bqija tal-UE. Il-konċentrazzjoni tematika għaldaqstant jenħtieġ li titnaqqas, b'mod partikolari fi Stati Membri bi PDG per capita taħt il-medja tal-UE. Barra minn hekk, jekk ir-riżorsi totali disponibbli għall-FEŻR għall-2021-2027 huma inqas minn dawk tal-2014-2020, il-konċentrazzjoni tematika li tikkonċerna lil dawk l-Istati Membri - jekk hemm waħda li tikkonċernahom - jenħtieġ li tkun is-suġġett ta' negozjati speċifiċi bejn l-Istati Membru u l-Kummissjoni Ewropea.

	(18)	Sabiex jikkonċentra l-appoġġ fuq il-prijoritajiet ewlenin tal-Unjoni, huwa wkoll xieraq li rekwiżiti ta' konċentrazzjoni tematika jenħtieġ li jiġu rispettati matul il-perjodu ta' programmar, inkluż fil-każ ta' trasferiment bejn il-prijoritajiet fi programm jew bejn il-programmi.
	(18)	Sabiex jingħata lok għat-teħid massimu tal-massimu tar-riżorsi disponibbli, f'ċerti sitwazzjonijiet debitament ġustifikati, ir-rekwiżiti ta' konċentrazzjoni tematika jistgħu jiġu sospiżi jew aboliti, b'mod partikolari fejn jinstab li jkun hemm relazzjoni negattiva bejn il-konċentrazzjoni tematika u l-objettiv ġenerali kruċjali tat-tnaqqis tad-disparitajiet ekonomiċi, soċjali u territorjali bejn ir-reġjuni.

	(19)	Jenħtieġ li dan ir-Regolament jistabbilixxi tipi differenti ta' attivitajiet li l-ispejjeż tagħhom jistgħu jkunu appoġġati permezz ta' investimenti mill-FEŻR u l-Fond ta' Koeżjoni, taħt l-objettivi rispettivi tagħhom kif stabbiliti mit-TFUE. Jenħtieġ li l-Fond ta' Koeżjoni jkun jista' jappoġġa investimenti fl-ambjent u fit-TEN-T. Fir-rigward tal-ERDF, jenħtieġ li l-lista ta' attivitajiet tkun issimplifikata u jenħtieġ li tkun kapaċi tappoġġa l-investimenti fl-infrastruttura, investimenti fir-rigward ta' aċċess għal servizzi, investimenti produttivi fl-SMEs, tagħmir, softwer u assi intanġibbli, kif ukoll miżuri fir-rigward ta' informazzjoni, komunikazzjoni, studji, netwerking, kooperazzjoni, skambju ta' esperjenzi u attivitajiet li jinvolvu gruppi. Sabiex tiġi appoġġata l-implimentazzjoni ta' programm, jenħtieġ li ż-żewġ fondi jkunu kapaċi wkoll li jappoġġaw attivitajiet ta' assistenza teknika. Fl-aħħar nett, sabiex jipprovdi għal firxa aktar wiesgħa ta' interventi għal programmi Interreg, jenħtieġ li l-ambitu jitwessa' biex jinkludi wkoll il-kondiviżjoni ta' firxa wiesgħa ta' faċilitajiet u riżorsi umani u l-ispejjeż marbuta ma' miżuri fil-kamp ta' applikazzjoni tal-FSE+.
	(19)	Jenħtieġ li dan ir-Regolament jistabbilixxi tipi differenti ta' attivitajiet li l-ispejjeż tagħhom jistgħu jkunu appoġġati permezz ta' investimenti mill-FEŻR u l-Fond ta' Koeżjoni, taħt l-objettivi rispettivi tagħhom kif stabbiliti mit-TFUE. Jenħtieġ li l-Fond ta' Koeżjoni jkun jista' jappoġġa investimenti fl-ambjent, il-mobbiltà u t-trasport, inkluż fit-TEN-T. Fir-rigward tal-ERDF, jenħtieġ li l-lista ta' attivitajiet tkun issimplifikata u jenħtieġ li tkun kapaċi tappoġġa l-investimenti fl-infrastruttura, investimenti fir-rigward ta' aċċess għal servizzi, investimenti produttivi fl-SMEs, tagħmir, softwer u assi intanġibbli, kif ukoll miżuri fir-rigward ta' informazzjoni, komunikazzjoni, studji, netwerking, kooperazzjoni, skambju ta' esperjenzi u attivitajiet li jinvolvu gruppi. Sabiex tiġi appoġġata l-implimentazzjoni ta' programm, jenħtieġ li ż-żewġ fondi jkunu kapaċi wkoll li jappoġġaw attivitajiet ta' assistenza teknika. Fl-aħħar nett, sabiex jipprovdi għal firxa aktar wiesgħa ta' interventi għal programmi Interreg, jenħtieġ li l-ambitu jitwessa' biex jinkludi wkoll il-kondiviżjoni ta' firxa wiesgħa ta' faċilitajiet u riżorsi umani u l-ispejjeż marbuta ma' miżuri fil-kamp ta' applikazzjoni tal-FSE+.

	(20)	Proġetti ta' netwerks trans-Ewropej ta' transport skont ir-Regolament (UE) Nru 1316/2013 għandhom ikomplu jiġu ffinanzjati mill-Fond ta' Koeżjoni kemm permezz ta' ġestjoni kondiviża kif ukoll il-modalità ta' implimentazzjoni diretta taħt il-Faċilità Nikkollegaw l-Ewropa (is-“CEF - Connecting Europe Facility”).
	(20)	Proġetti ta' netwerks trans-Ewropej ta' transport skont ir-Regolament (UE) Nru 1316/2013 għandhom ikomplu jiġu ffinanzjati mill-Fond ta' Koeżjoni kemm permezz ta' ġestjoni kondiviża kif ukoll il-modalità ta' implimentazzjoni diretta taħt il-Faċilità Nikkollegaw l-Ewropa (is-"CEF - Connecting Europe Facility"). Fil-każ tal-aħħar, dan se jkun possibbli biss jekk l-allokazzjoni ġenerali għall-Fond ta' Koeżjoni ma tkunx inqas mill-allokazzjoni prevista għall-2014-2020.

	(26)	Sabiex jiġu identifikati jew ivvalutati soluzzjonijiet li jindirizzaw kwistjonijiet li għandhom x'jaqsmu mal-iżvilupp urban sostenibbli, fil-livell tal-Unjoni, jenħtieġ li l-Azzjonijiet Innovattivi Urbani fil-qasam tal-iżvilupp urban sostenibbli jiġu sostitwiti bl-Inizjattiva Urbana Ewropea, u għandhom jiġu implimentati taħt ġestjoni diretta jew indiretta. Jenħtieġ lin di l-inizjattiva tkopri ż-żoni urbani kollha u tappoġġa l-Aġenda Urbana għall-Unjoni Ewropea21.
__________________
21 Konklużjonijiet tal-Kunsill dwar Aġenda Urbana tal-UE tal-24 ta' Ġunju 2016.

